
TOLOSALDEAN “GAZTEAK ONGI ETORRI” PROGRAMA KUDEATZEKO KONTRATAZIOAREN
BALDINTZA PLEGU TEKNIKOAK

1. KONTRATUAREN XEDEA

Baldintza agiri honen xedea da Tolosaldeko Gazteak ongi etorri programa
kudeatzeko lanak egiteko elkarte, enpresa edota kooperatiba kontratatzea,
datozen ikasturterako (gehi beste bi ikasturte luzagarriak); hau da, 2025-
2026 (luzagarri 2026-2027 eta 2027-2028) ikasturteetarako.

Hartzaileak azken bi urtetan Tolosaldera bizitzera edo ikastera etorri berri
diren haur eta gazteak (6-12 urte bitarte) dira. Harrera ona egiteko eskolaz
kanpoko gunea da Gazteak Ongi Etorri egitasmoa.

Haur eta gazte etorri berriei euskara modu ludiko batean hurbiltzeko saioak
lantzen dira ikasturtean astero.

2. KONTRATUAREN IRAUPENA

2025ko irailaren 15etik 2026ko ekainaren 30a bitartean. Luzagarria izan
daiteke beste 2 ikasturte (irailaren 15etik ekainaren 30era), bi aldeek
ikasturtea amaitu baino bi hilabete lehenago idatziz adostuz gero.

Beraz, kontratuaren xedeak ikasturte haiek hartzen ditu bere baitan: 2025-
2026 (luzagarri bi ikasturte 2026-2027/2027-2028).

3. AHOLKULARITZA ZERBITZUA

Kontuan izanda, formakuntza Jarduerak BEZaz salbuetsita daudela, 35
euro/orduko prezioa estimatu dugu zerbitzua, beraz 2025-2026 ikasturtean
irailaren 15etik ekainak 30era bitartera 232 ordu estimatu ditugu ( 3 talde
ordu, prestaketa eta koordinazio orduak), baita 2026-27 eta 2027-28ean.

2025-26: Lizitazio prezioa: 35 euro orduko. Guztira 232 ordu taldeko (bi
hezitzaile, 3 talde), irailak 14tik ekainak 30era bitartera : 24.360 euro.

2026-27: Lizitazio prezioa: 36 euro orduko. Guztira taldeko 232 ordu (2
hezitzaile, 3 talde) , irailak 13tik ekainak 30era bitartera: 25.056 euro.

2027-28: Lizitazio prezioa: 37 euro orduko. Guztira taldeko 232 ordu (bi
hezitzaile, 3 talde), irailak 12tik ekainak 30era bitartera: 25.752 euro.



Fakturazioa hilerokoa izango da.

6-12 adin tartera zuzendutako =zerbitzua izango da, astelehenetan
Villabonako Gaztelekuan 6-9 adin tartera zuzenduta, 17:15-19:15etara,
asteartetan 9-12 adin tartera zuzenduta Tolosako Kultur Etxean 17:30-
19:30etara eta asteazkenetan 6-9 adin tartera zuzenduta, Tolosako Kultur
Etxean 17:30-19:30etara.

Erreferentziazko ordutegi eta kokapen hauek aldatu ahal izango dira,
zerbitzuaren kalitatea bermatzeko horren beharra ikusiko balitz.

4. KONTRATATUTAKO ENPRESA, ELKARTE EDOTA KOOPERATIBAREN
JARDUKETA-PLANA

Lehiaketa honetan parte hartu nahi duten enpresa, elkarte edota
kooperatibak jarduketa memoria bat aurkeztu beharko dute.

“GAZTEAK ONGI ETORRI” PROGRAMA

Tolosaldeko programa garatu eta dinamizatu, jarraian adieraziko diren fase
eta edukien arabera:

1. Prozesuaren antolaketa
e Batik bat, ikastetxeetatik etortzen den informazioaz osatzen
joango dira 3 taldeak.
e Proiektu honi buruzko informazioa zabaldu (web-orrian, prentsan,
buletinean...)

2. Diagnostiko eta helburuak

e Tolosaldera iristen diren 6-12 urte bitarteko haur eta gazteei
aukera berdintasuna bermatu nahian, aisia gunetan euskara
komunikazio tresna bezala modu atseginean erabiltzeko gunea
eskaintzea. Modu erraz, atsegin eta didaktiko baten bidez, ikasle
parte-hartzaileen adinari egokituta eta metodologia erakargarriak
erabiliz.

e Tolosaldera etortzen diren haur eta gazte etorri berriei harrera
egitea da helburu nagusia. Euskal Herriko eta Tolosaldeko
ohituren berri emango zaie eta baita munduko beste herrietako
informazioaren berri ere beti ere euren jatorriko kultura besteekin
konpartitzeko espazioa eskainiz.

e Haur eta nerabe hauei ingurunean eroso eta gustura bizitzen
laguntzeko baliabideak eskainiko zaizkie modu erakargarrian hala
nola, jolas, tailer eta dinamika desberdinen bitartez eta baita
herriko baliabide ezberdinetara bisita eginez.

3. Jarduketa proposamena
e Adin tarte bakoitzari dagokion materiala aurkeztuko da. Material,
dinamika eta estrategia ludikoa izango da saioen ardatza.
4. Ebaluazioa
e Sei hilabete ondoren, hautatuko ekintza-planen inplementazioa
/betetze maila kualitatiboki eta kuantitatiboki egiaztatu eta

neurtuko ditu, bai orokorrean eta programa osatzen duten 2 adin
tarte ezberdinei dagokionez.

Etengabeko ebaluaketa egingo da programa koordinatzen duen
eta migrazio saileko teknikariari dagokionez.

5. Kontratatuaren konpromisoak:

Prozesuan zehar programaren koordinatzaile bat mantentzea.
Eskura izango ditu beharrezkoak diren bitarteko tekniko eta
material guztiak; horien artean, telefonoa, helbide elektroniko
propioa eta beharrezkoak diren garraio pertsonalerako bitartekoak
(ez kolektiboak).

3 taldeekin arituko diren hezitzaileak prozesuan zehar
mantentzea.

Agiriak, jarduerak, materialak eta abar parte hartzaileen adinera
egokitutakoak izango dira, baita behar bereziak dituzten ikasleekin
egokitutakoak ere.

Tolosan, 2025eko martxoaren 24an



